
				এই পাতাটির মুদ্রণ সংশোধন করা প্রয়োজন। 
৭২২ f কল্পদ্রুম।
শুনিতে মন্দ নহে। বয়স ১৮। ১৯ বৎসর,কোলে একটী ৫। ৭ মাসের ছেলে । রামদুলাল শিক্ষিত নহে, তবে কোন প্রকারে দোকানের হিসাব পত্র টুকিয়া রাখিতে পারে। সে সংবাদ পত্র পাঠ অথবা কোন প্রকাশ্য সভায় যায় ন, অথচ আমাদের স্বশিক্ষিত দল অপেক্ষা প্রশংসা যোগ্য ; যেহেতু সে স্ত্রী স্বাধীনতা বেস বুঝে এবং স্ত্রীকে যথেষ্ট স্বাধীনতাও দিয়াছে। রামদুলাল ভিয়ান করে, স্ত্রী স্বাধীনতাপ্রভাবে দোকান ঘরে ছেলে কোলে করিয়া বসিয়া থাকে। দোকানে কত দেশ দেশান্তর হইতে নুতন নূতন লোক আসিতেছে, ময়রাবে স্বাধীনতা প্রভাবে সকলের সহিত আলাপ পরিচয় করি তেছে। দেবগণ দোকানঘরের নিকট উপস্থিত হইয়াই এক খানি তক্তাপোসের উপর ধুপ ধাপ শব্দে ব্যাগগুলি ফেলিলেন। সকলে বসিয়া বিশ্রাম করিতে লাগিলেন। ময়রাবে দেবগণকে কহিল “ তোমাদের বাড়ী কোথায় বাবু ? ”
বরুণ। শূন্যে । “ আমারও বাপের বাড়ী শূন্যে * বলিয়া ময়রাবে। ময়রাকে কহিল ” আমাকে কেন এদের সঙ্গে বাপের বাড়ী পাইয়ে দেও না ? ” রামছ। মহাশয়ের ? শূন্যের মাধব ময়রাকে চেনেন ? বরুণ। তুমি কোন শূন্যের কথা বলচে ? রামদু। আজ্ঞে নদে জেলায় একটী গ্রাম আছে, তাহার প্রকৃত নাম বল্পে অন্ন হয় না, এজন্য শূন্য বলিয়া ডাকুিমা থাকে।
বরুণ। আমাদের বাড়ী বাপু সে শূন্যে নহে । আমাদের বাড়ী হরিদ্বারের সন্নিকটে ।
দেবগণ এই সময়ে চাহিয়া দেখেন সন্মুখস্থ বেণের দোকানে মস্ত ভীড়। তাহার। বাপ বেটায় পাচন বেধে উঠিতে পারিতেছে না । পুত্ৰ কহিতেছে * বাবা ? কণ্টিকারি আর নাই ৷ ” পিতা কহিতেছে আম-বেগুনের গাছটা কেটে দে, না হয় কচি কচি কুলের ডাল কেটে আন ।
পুত্র। যদি কেহ জান্তে পারে পাচন বিকাবে না । পিতা। ওরে বারা ! সকলেই আমার মত পণ্ডিত। সেদিন বৈদ্যনাথ কবিরাজ আমার কাছে গুলঞ্চ কিন্তে এসেছিল, দোকানে গুলঞ্চ না থাকাতে আমি ছুটে বাড়ীর ভিতর থেকে একটা পাকা পুইগাছ খণ্ড খণ্ড করে এনে, ওজন করে দিলাম। কবিরাজ মহাশয় গণে গণে দাম দিয়ে সস্তুষ্ট

